
YVIRGANGUR Í KEYPMANNAHAVN

irnar, ið fara inn í synagogu­
na. Yvirgangsmaðurin kemur 
móti portrinum og skýtur 
Dan Uzan og løgreglufólkini, 
sum eru á varðhaldi við 
portrið synagoguna. 

Bjarni Jøkladal er staddur 
stutt frá Krystalgade. Hann 
hoyrir, tá skot verður latið 
av, og ræðslan breiðir seg 
skjótt gjøgnum miðbýin. 

– Løgreglumaðurin rópar 
»træk væk«. Tað er eitt at 
gera, og tað er at drøna av­
stað. Brádliga ljóðar skot, og 
fólk eru panisk. Øll byrja at 
renna, og summi leita sær 
skjól ymsastaðni. Grátur, 
skríggj og ruðuleiki. Løg­
reglubilar fura aftur og fram, 
og tað tykist, sum leita teir 
eftir onkrum, men bert ikki 

vita, hvørjum teir leita eftir, 
sigur Bjarni Jøkladal, ið er 
skelkaður av hendingini. 

Dan Uzen doyr stutt eftir 
skotið er latið av. Løgreglu­
fólkini eru eisini løstað, 
men tey eru tó ikki í deyðs­
vanda. Krystalgade hevur 
fingið navn eftir teirri yvir­
gangsatsóknini, ið fór fram 
tann 9. Novembur í 1938 í 

Týsklandi. Tá vórðu yvir 
hundrað jødar vórðu myrd­
ir, og umleið 7500 jødiskir 
handlar vóru lagdir í oyði. 
Hendan náttin fekk heitið 
Krystallnáttin. 77 ár seinni 
verður ein 37-ára gamal jødi, 
Dan Uzen, skotin á sjálv­
ari Krystalgade. Er anti­
semitisman veruliga vaknað, 
spyrja miðlarnir og jødiska 

trúarsamfelagið eftir yvir­
gangsatsóknina.

Eftir skothendingina á 
Krystalgade flýggjar yvir­
gangsmaðurin aftur móti 
Nørrebro. 

04:50: Yvirgangs­
maðurin skotin
Beint fyri 04:50 kemur yvir­
gangsmaðurin aftur til 

íbúðina tætt við tokstøð­
ina á Nørrebro, har hýru­
vognsførarin setti hann 
av. Løgreglan er á staðnum 
og roynir at seta seg í sam­
band við mannin. Yvirgangs­
maðurin svarar aftur við 
at skjóta móti løgregluni. 
Løgreglan verjir seg og 
skýtur Omar Abdel Hamid-
Hussein, sum teir meta er 

Løgreglan hevur illgruna 
til, at tað er danin Omar 
Abdel Hamid-Hussein, ið er 
maðurin handan tær tvær 
yvirgangsatsóknirnar, sum 
tók lívið at tveimum sivilum 
persónum og særdi fimm 
løgreglufólk. Tann 22-ára 
gamli Omar Abdel Hamid-
Hussein, sum løgreglan 
skeyt sunnumorgunin tann 
15. februar, var sambært 
løgregluni als ikki ókendur. 

Politiken skrivar, at 
løgreglan nevniliga áður 
hevur sóknast eftir Omar 
Abdel Hamid-Hussein í 
samband við eitt kníválop 

í einum S-toki við Ellebjerg 
Station í 2013. Eftir øllum 
at døma stakk Omar 
Abdel Hamid-Hussein ein 
tilvildarligan samferðandi 
persón tvær ferðir í vinstra 
lær við einum stórum 
knívi. Eftir hendingina 
flýddi Omar Abdel Hamid-
Hussein frá tokstøðini. 
Løgreglan lýsti hann tá 
sum ein sera vandamiklan 
mann. Sambært BT bleiv 
Omar Abdel Hamid-
Hussein dømdur tvey ára 
fongsulsrevsing í desembur 
2014 fyri tilburðin. Dómurin 
var grundaður á ógvusligan 

harðskap, men tveir 
nevningar og ein dómari 
mettu, at hann skuldi 
dømast fyri morðroynd. 
Omar Abdel Hamid-
Husseinnáddi náddi bert at 
at sita inni í tveir mánaðir 
umframt eitt ár í varðhaldi, 
tí hann kærdi dómin og 
fekk viðhald. 

Politiken skrivar eisini, 
at Omar Abdel Hamid-
Hussein bert hevði verið 
leyslatin í tvær vikur, tá 
hann leygar- og sunnudagin 
eftir øllum at døma 
framdi yvirgangsálopini í 
Keypmannahavn. 

Løggan kendi 
Omar Abdel 
Hamid-Hussein


